Tan ar y Comin
(Tan ar y Comin, T. Llew Jones, Gomer, 1975. t.27-29)

Mae’r darn hwn yn dod oTén ar y Comin, nofel gan T. Llew Jones. Ynddo,
mae Tim Boswel, sipsi pedair ar ddeg oed, yn llosgi carafan a chorff ei
dad-cu ar 6l i hwnnw farw ynddi. Roedd sipsiwn yn arfer gwneud hyn fel
bod ysbryd y meirw’n mynd i’r nefoedd.

Tynnodd y lamp oddi ar y bachyn yn y to. Trodd y pabwyr i lawr i’r
gwaelod, nes oedd y fflam yn ddim ond rhimyn tenau, glas. Trodd sgriw’r
caead bach ar yr olew. Wedi cael hwnnw’n rhydd, tywalltodd yr olew
drewllyd o’r lamp ar draws gwely ei dad-cu ac ar lawr y garafan. Tynnodd y
bocs matsys 0’i boced. Gweddiodd fod un o’r rheini’n mynd i danio.

Yn rhyfedd iawn - fe daniodd y fatsien gyntaf a drawodd ar ymyl y bocs.

Gosododd y fflam fechan wrth ddillad gwely’r hen vir, lle roedd e wedi
arllwys yr olew, ac ar unwaith gwelodd fflam newydd yn neidio i fyny.
Gwelodd ddarn o hen bapur dyddiol yn y gornel o dan y bwrdd bach, a
rhoddodd fflam fechan y fatsien wrth hwnnw hefyd. Fflamiodd y papur ar
unwaith. Ond erbyn hynny roedd y dillad gwely’n fflamio hefyd ac roedd
arogl drwg y flanced yn llosgi yn llond ei ffroenau.

Aeth allan o’r garafan. Gadawodd y drws ar agor y tro hwn er mwyn i wynt
y nos allu mynd trwyddo i chwythu'r tan.

Gadawodd y comin wedyn, a cherdded ar hyd y ffordd fawr nes cyrraedd y
bont. Arhosodd ar y bont gan anadlu’n gyflym, a chrio’n ddistaw yr un pryd.




Arhosodd yno’n hir gan gadw llygad ar
y darn comin. A oedd y tan wedi cael
gafael? Neu a oedd e wedi diffodd?

Yna gwelodd dafod o dan yn neidio i’r
awyr! Roedd y to wedi llosgi drwyddo!
Cyn pen winc roedd y comin yn olau

i gyd gan y fflamau mawr a neidiai
i'rawyr. O, roedd yr hen garafan yn
llosgi’n dda! Yn well na charafan Amos
Lovell. Ond wedyn, roedd ei dad-cu yn
llawer gwell dyn nag Amos Lovell.

Ac yn awr nid oedd ei dad-cu yn swp
o glai oer yn y garafan - na - roedd e
wedi mynd - gyda’r fllamau mawr armwg . . . i fyny . .. i fyny i'r Nefoedd!
I'r Nefoedd i gwrdd &'’i hen gyfeillion - Sol Burton, Amos Lovell, Abram
Wood, Gideon Lee a'r lleill. . .

Cododd cwmwl sydyn o wreichion a than o’r garafan; ac yna dechreuodd y
tan fynd i lawr yn araf.

Trodd Tim oddi wrth y bont a cherddodd ymaith. Yr oedd e wedi ffarwelio
am byth &’i dad-cu a’r bywyd roedd y ddau wedji’i dreulio yn yr hen
garafan. Aeth i lawr y 16n at y ffermdy gwag.




Mae Tim Boswel yn teimlo llawer o emosiynau gwahanol yn ystod
y darn. Gyda phartner, rhowch yr emosiynau hyn yn y drefn maen
nhw’n dod yn y darn. Rhifwch nhw yn 6l eu trefn o 1-6

Emosiwn Trefn

Galaru am ei dad-cu.

Teimlo’n falch fod y garafan yn llosgi'n dda.

Rhyddhad bod y fatsien wedi tanio.

Teimlo bod ei dad-cu’'n ddiogel yn y
nefoedd nawr.

Ofni nad oedd y tan yn llosgi.

Gobeithio bod y fatsien yn mynd i danio.

@ Nodwch dri gair sy’n ymwneud a théan yn y darn.




Mae’r gair ‘brodorol’ yn dod o ‘brodor’ (person sy’n byw
mewn bro) + 6l.

Ansoddair yw ‘brodorol’, mae’n disgrifio enw — ‘iaith frodorol’
sydd yn y testun.

Llenwch y tabl. Mae un enghraifft wedi'i wneud i chi.

Enw Ansoddair Ystyr yn Saesneg
ysbryd ysbrydol spiritual

1. cartref homely

2. rhyfedd amazing

3. tref urban

4. mathemateg mathematical

5. hamdden leisurely

6. lles beneficial, good
7. disgrifiad descriptive

8. cemeg chemical

